
উছল পাছল জল মৎস্যৰ প্ৰভাৱ।

সৰ্ব্বদায়ে খলকে নখণ্ডে আন ভাৱ।

গড়ৰ ভিতৰে আছে অসংখ্যাত ঘৰ।

নাহি চিন্তা চৰ্চ্চা একো নাৰী পুৰুষৰ॥১০

আন কিছু নাহি মাত্ৰ পিন্ধনত বাজে।

মহাসুখে বঞ্চে প্ৰজা মণিপুৰ মাজে॥

সেহি নগৰত পাচে প্ৰবেশিলা হয়।

হংসধ্বজ নৃপতিত পুছিলা বিনয়॥১১







অৰ্জ্জুনৰ মণিপুৰ-ঐশ্বৰ্য্য দৰ্শন






অৰ্জ্জুন বদতি হংসধ্বজ নৃপবৰ।

সমস্তে সুৱৰ্ণময় কাহাৰ নগৰ॥

কিবা থান ৰাজাৰ কহিয়ো কিবা নাম।

কোথাত বা পাইলেক সুৱৰ্ণ এতমান॥১২

যৈসানি কৰিলা ৰাজসূয় ধৰ্ম্মৰাজে।

বিস্তৰ ফুৰিলো দিগ্বিজয়ৰ কাজে॥

সিকালতো নেদেখিলো এখান নগৰ।

পৃথিবীতে স্বৰ্গসুখ ভুঞ্জে কোন নৰ॥১৩

হংসধ্বজ বদতি শুনিয়ো পাণ্ডুসুত।

স্বৰূপ হওঁ কথা যেহেন যুগুত॥

বব্ৰুবাহ নামে ৰাজা জগততে সাৰ।

মণিপুৰ নগৰৰ প্ৰভাৱ ডাঙ্গৰ॥১৪

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

